
C5-al-earrannl

Earrann 1 an cois Eacarsaich 6.
Chordadh e rium a dhol a Bhietnham agus Eacarsaich 7.
Doigh eile air a radh

a. Tha mise airson a dhol dha Na h-Innseachan. Bhiodh e uabhasach inntinneach.
b. Bu toigh leam a dhol a dh’Ameireaga a Deas.

c. Nam biodh an cothrom agam, chordadh e rium a dhol dhan Ear Mheadhanach.
Tha mi a’ smaoineachadh gum biodh e gu math inntinneach.

d. Chordadh e rium a dhol a Bhietnam.

Bha mi riamh ag iarraidh a dhol dhan Eipheit.

®

Th

Tha mi a’ smaoineachadh gum bu toigh leam a dhol a Shiona.

Tha mi a’ smaoineachadh gun cordadh e rium a dhol dhan Ruis.

EA

Tha mi ag iarraidh a dhol a Shealan Nuadh.

C5-al-earrann2

Earrann 2 an cois Eacarsaich 9.
Bhithinn toilichte fuireach anns an sgoil bliadhna eile

a. Bu toigh leamsa a dhol a-null thairis airson bliadhna. An uair sin theid mi dhan oilthigh, tha
mi a’ smaoineachadh.

b. Chordadh e rium beagan siubhail a dheéanamh. Tha mi airson a dhol a Chanada agus a
dh’Ameireaga.

c. Bhithinn toilichte fuireach san sgoil bliadhna eile! ‘S docha gun teid mi dhan cholaiste an uair
sin. Cha bu toigh leam a dhol a-null thairis.

d. Chordadh e rium a dhol a dh’Astrailia a dh’obair airson bliadhna mus téid mi dhan oilthigh.

e. Cha bu toigh leam siubhal no a dhol dhan oilthigh idir. Tha mi airson obair fhaighinn an uair
a dh’fhagas mi an sgoil am-bliadhna. Tha mi ag iarraidh airgead a dheanamh.

f. Chordadh e rium obair fhaighinn anns an Eadailt airson bliadhna.

g. Chan eil mise airson falbh idir. Bhithinn toilichte fuireach ann an Alba agus obair fhaighinn.

C5-al-earrann3

Earrann 3 an cois Eacarsaich 23.
Chuir mi seachad cdig miosan ann an Afraga

a. Chuir mi seachad bliadhna ann an Astrailia.
b. Chuir mi seachad ceithir miosan ann an Ameireaga a Deas.

c. Chaidh mi dhan Fhraing airson sia miosan an-uiridh. Bha mi ag obair ann
an cafaidh ann am Paris airson greis.

d. Chuir mi seachad coig miosan ann an Afraga. Bha mi ag obair gu
saor-thoileach ann an ospadal. Tha mi ag iarraidh a bhith nam dhotair.

e. Chuir mi seachad beagan mhiosan ann an Siona a’ teagasg Beurla.
Chord e rium gu mor.

f. Chuir mo charaid lain seachad coig miosan ann an Sealan Nuadh ag obair
air tuathanas.

g. Chuir mi seachad cola-deug ann am Borneo as t-samhradh.
Bha mi ag obair gu saor-thoileach.

h. Bha mi anns na Staitean Aonaichte an-uiridh. Chuir mi seachad ochd
miosan ann. Bha mi sia miosan ag obair nam neach-frithealaidh agus an
uair sin chuir mi seachad da mhios a’ siubhal air feadh na duthcha.

C5-al-earrann4d

Earrann 4 an cois Eacarsaich 25.
Bu choir dhut rannsachadh a dheanamh

)
.

Bu choir dhut torr rannsachaidh a dhéanamh mus falbh thu.
2. Cha bu choir dhut falbh gun airgead gu leor agad.

Bu choir dhut bruidhinn ris an dotair agad mu cait a bheil thu a’ dol air eagal
‘s gum feum thu banachdach no pilichean maileiria.

4. Cha bu choir dhut falbh gun arachas siubhail.
Bu choir dhut eisteachd ri comhairle bho luchd-siubhail eile.

6. Ann an cuid de dh’aitean cha bu choir do nigheanan a bhith a’ siubhal
leotha fhéin.

Cha bu choir dhut falbh le cus nad bhaga-droma.

8. Bu choir dhut a bhith faiceallach leis an stuth agad. Gu h-araid le fonaichean,
innealan MP3, airgead agus rudan priseil eile.

9. Bu choir dhut a bhith modhail ri muinntir na duthcha.

10. Agus mu dheireadh? Bu chaoir torr spors a bhith agad!

C5-al-earrann5s

Earrann 5 an cois Eacarsaich 30.
Bhruidhninn ri m’ athair a h-uile madainn

a. Nuair a bha mi ann an Sealan Nuadh an-uiridh, bhruidhninn ri m’ athair air Facetime
a h-uile madainn.

b. Anns na h-ostailean 6igridh, chumainn a h-uile sion nam bhaga-droma agus chuirinn
glas air.

Chaidleadh e fad an latha nam faigheadh e an cothrom!

d. Nuair a bha mi fhin agus mo charaid a’ siubhal, chluicheamaid a’ phiob air an t-sraid agus
bhiomaid a’ deanamh torr airgid!

e. Chordadh e ri Anndra a dhol a dh’obair ann an Siona.

f. Nuair a bha mi ag obair air tuathanas mheasan ann an Astrailia, dh’eirichinn mu cheithir
uairean sa mhadainn oir thoisicheamaid aig a coig.

C5-al-earranné

Earrann 6 an cois Eacarsaich 35.
An cluicheadh tu aig a’ cheéilidh?

& 36a.
Cha robh Gaidhlig aig mo pharantan

a.
Tomas: Anna, saoil an cluicheadh tu aig a’ chéilidh an-ath-oidhch’?

Anna: Chluicheadh, gu dearbha. Cuin a tha e a’ toiseachadh?

b.

Mathair: A Raghnaill, an eisteadh tu rium?

Raghnall: Chan eisteadh!

c.

Mairi: A Mhaighstir MhicLeoid, nuair a bha sibh 6g, am bruidhneadh sibh

Gaidhlig aig an taigh?

Mgr MacLeoid: Cha bhruidhneadh. Cha robh a’ Ghaidhlig aig mo pharantan.
Dh’ionnsaich mi a’ Ghaidhlig anns an sgoil.

d.

lain: An itheadh a’ chlann coiridh, a Raonaid?

Raonaid: Chan itheadh, tha eagal orm. Bhiodh e ro theth dhaibh.
e.

Ceit: Am fosgladh tu an uinneag, lain?

lain: Dh’fhosgladh gu dearbh. Tha e cianail blath a-staigh an seo, nach eil?

f.

Seona: A Mhaighstir Mhiclain?

Mgr Maclain: Seadh, Seona?

Seona: Anns na seann laithean, an sgriobhadh daoine litrichean gu chéile?

Mgr Maclain: O sgriobhadh! Cha robh doigh eile ann. Cha robh leithid de rud ann an uair
sin ri fonaichean, teacsaichean no puist-dealain!

Seona: lochd! Ach bhiodh siud cho slaodach! Cha chordadh e riumsa idir a bhith
beo an uair sin. Cha déanainn a’ chuis as aonais a’ fon agam!

C5-al-earrann7

Earrann 7 an cois Eacarsaich 37a.
B’ fhearr leam snamh a Hiort!

agus 37b.
Chuireadh sin an ceol air feadh na fidhle!

Uilleam: Ceart. Choimhead mi air an eadar-lion agus tha an t-uabhas de dh’aitean
math ann. Ach bhiodh e a reir cait am biodh tu ag iarraidh a dhol.

Una: O aite sam bith. Cha déanadh e diofar dhdomhsa.

Villeam: Ceart. Uill chordadh e riumsa a dhol dha Na h-Innseachan agus...

Una: Na h-Innseachan? Mo chreach ‘s a thainig, Uilleim! Nach eil fhios agad nach

ithinn coiridh?

Uilleam: Dé mu dheidhinn Meagsago? 'S toigh leat fajitas nach toigh? Agus bhiodh e
uabhasach inntinneach na tobhtaichean Mayan fhaicinn, nach bitheadh?

Una: Bhitheadh gun teagamh. Chan eil mi a’ smaoineachadh gum biodh Mam ro
thoilichte nan deigheamaid ann ge-ta. Tha Meagsago rudeigin cunnartach.

Uilleam: Ceart gu leor. Dé mu dheidhinn Alasga ma tha? Campachadh, beanntan
mora, iasgach, coiseachd monaidh...

Una: Uilleim, a bheil thu glic? A bheil thu dha-riribh a’ creidsinn gun cordadh
a leithid de rud riumsa? Chan fhaighinn craiceann donn ann an Alasga.
lasgach? Cha ghlacamaid cail ach fuachd!

Uilleam: Uill cait an cordadh e riutsa a dhol ma tha?

Una: Dé mu dheidhinn New York? Nise bhiodh siud math dha riribh — Broadway,
togalach Stait na h-impireachd, bat’-aiseig Eilean Staten, o, agus na buthan.
Cheannaichinn torr aodaich agus dh’fhuiricheamaid ann an taigh-osta le coig
rionnagan agus...

Uilleam: Stad! An gisteadh tu riut fhein? Chosgadh sin fortan, Una! Cha bhiodh an
t-airgead againn airson sin. Dh’fhaodamaid a dhol a dh’Ameireaga ceart gu
leor, ach dh’fheumamaid fuireach ann an ostailean o6igridh agus chan ann ann
an taighean-osta spaideil.

Una: Ostailean oigridh an tuirt thu? Chan fhuirichinn ann an ostail oigridh. Euch!

Uilleam:

Uilleam:

B’ fhearr leam snamh a Hiort!

Uill b” fhearr leamsa a dhol a-null thairis comhla ri cuideigin eile ma tha.
Faodaidh tusa snamh a dh’aite sam bith, ach tha mise a’ dol a cheannach
tiogaid plean a dh’Alasga.

Cha deanainn sin. Thuirt Mam gum feumamaid falbh codmhla. De thachradh
nam faigheadh i a-mach gun robh thusa ann an Alasga agus mise an aiteigin

eile?

Aidh, chuireadh sin an ceol air feadh na fidhle ceart gu leor!

C5-al-earrann8
Earrann 8 an cois Eacarsaich 39.

Cait an rachadh tu?

(a)

(b)

(o)

(d)

Raghnall:
Seumas:
Raghnall:
Seumas:

Raghnall:

Seumas:

Raghnall:

Mairi-Anna:

Raghnall:

Mairi-Anna:

Raghnall:

Mairi-Anna:

Raghnall:

Uilleam:
Raghnall:

Uilleam:

Raghnall:
Eilidh:
Raghnall:

A Sheumais,

Seadh?

A bheil mionaid agad? Tha mi a’ deanamh rannsachadh.
Tha. Siuthad ma tha.

Nam faigheadh tu an cothrom a dhol a dh’aite sam bith air an
t-saoghal, cait an rachadh tu agus carson?

Tha sin furasta. Rachainn a Bharcelona agus chithinn géam ball-coise
ann an Camp Nou. Is fior thoigh leam FC Barcelona.

A Mhairi-Anna, trobhad a seo.
Seadh? De th’ ann?

Nam faigheadh tusa an cothrom a dhol a dh’aite sam bith air an
t-saoghal, cait an rachadh tu agus carson?

Hmmmm... Rachainn gu aite teth, bréagha mar na Seychelles agus
chuirinn seachad cola-deug nam shineadh air an traigh. Leughainn
torr leabhraichean agus cha deanainn cail ach a’ gabhail air mo
shocair.

Agus carson a dhéanadh tu sin?
Carson? Carson nach deanadh?

Uilleim? Nam faigheadh tusa an cothrom a dhol a dh’aite sam bith
air an t-saoghal, cait an rachadh tu agus carson?

Rachainn-sa a dh’Argentina.
Carson?

Chan eil fhios agam carson, ach bha mi riamh a’ smaoineachadh gum
biodh e inntinneach.

Eilidh, cait an rachadh tu nam biodh an cothrom agad?
Rachainn a dh’fhuireach a dh’Uibhist a Deas.

Ach carson? Nach biodh tu airson a dhol a-null thairis?

Eilidh: Cha bhitheadh. Tha teaghlach agus torr charaidean agam ann an
Uibhist. Nuair a dh’fhagas mi an sgoil aig deireadh na bliadhna, tha
mi ‘n duil a dhol a dh’fhuireach a dh’Uibhist. Tha traighean fada
geal ann, tha e breéagha, cairdeil agus samhach. Chan eil aite eile air
an t-saoghal a b’ fhearr leam a bhith.

Raghnall: Glé mhath.

(e) Raghnall: Liam. Cait an rachadh tu, nam faigheadh tu an cothrom a dhol a
dh’aite sam bith air an t-saoghal?

Liam: Rachainn dha na Staitean Aonaichte. Gheibhinn motar-baic mor air
mhal agus dhraibhinn bhon chost an iar gu cost an ear na duthcha.

Liam: Bhiodh sin sgoinneil gun teagamh.

C5-al-earrann9

Earrann 9 an cois Eacarsaich 49.
Oifis nan Duthchannan Cein

Domhnall: Madainn mhath. Seo na naidheachdan comhla riumsa, Domhnall
MacAmbhlaigh.

Tha Oifis nan Duthchannan Céin a” moladh do luchd-turais gun a bhith
a’ siubhal dhan Eipheit an-drasta as deidh na h-ionnsaigh cheannairc a
bh’ ann an-dé. Spreadh boma aig na Pioramaidean ann an Giza madainn
an-dé a’ marbhadh deichnear Bhreatannaich agus triiir Ameireaganaich.
Seo Sharon NicGumaraid, an t-edlaiche siubhail againn le tuilleadh.
Madainn mhath, Sharon.

Sharon: Madainn mhath, a Dhombhnaill
Dombhnall: Tha an Eipheit uabhasach cunnartach do luchd-turais an-drasta.

Tha Oifis nan Duthchannan Céin ag radh gu bheil cunnart ceannairc air a
dhol suas chun na h-ire as airde, agus tha e gu math coltach gum bi tuilleadh
ionnsaighean ann. Dé bu choir do luchd-siubhail a dheanamh ma-tha?

Sharon: Ma tha sibh anns an Eipheit an-drasta, bu choir dhuibh tighinn dhachaigh
a Bhreatainn anns a’ bhad. Bidh na companaidhean siubhail a’ cur sin air
doigh dhuibh. Ach, fhad ’s a tha sibh a’ feitheamh, bu choir do dhaoine
fuireach anns, no faisg air, na taighean-osta aca agus bu choir dhaibh cumail
air falbh bho aitean far a bheil torr dhaoine — mar eisimpleir, margaidhean
agus seallaidhean ainmeil.

Dombhnall: Agus dé a’ chomhairle a bheireadh tu do luchd-siubhail a bha an duil a dhol
dhan Eipheit ma tha?

Sharon: Ma bha sibh an duil a dhol dhan Eipheit, anns na miosan a tha ri tighinn,
mholainn-sa bruidhinn ris a’ chompanaidh siubhail agaibh agus bu choir
dhaibh innse dhuibh ciamar a gheibh sibh an t-airgead agaibh air ais. Tha e
coltach gum bi an Eipheit cunnartach do luchd-turais airson greis mhath
fhathast.

Dombhnall: Agus dé bu choir do dhaoine a dhéanamh ma tha dragh orra mu chairdean a
tha thall anns an Eipheit air saor-laithean an-drasta?

Sharon: Ma tha cairdean agaibh air saor-laithean anns an Eipheit an-drasta agus sibh
a’ gabhail dragh mun deidhinn, bu choir dhuibh fonadh gu Oifis nan
Duthchannan Céin airson fiosrachadh air: 020 777 8964 air no a dhol air-
loidhne gu www.oifisnanduthchannancéin.gov/giza

Domhnall: Tapadh leibh, Sharon. Sharon NicGumaraid an sin, an t-edlaiche-siubhail
againn.

C5-al-earrann10

Earrann 10 an cois Suil air ais 3.
Bliadhna a-mach

Pairt A

Nuair a dh’fhag mi an sgoil an-uiridh, cha robh mi airson a dhol direach dhan cholaiste no dhan
oilthigh. Ghabh mi bliadhna a-mach airson siubhal thall thairis agus abair gun do chord e rium!

An toiseach chuir mi seachad ochd miosan ag obair air tuathanasan mheasan timcheall ceann a
tuath Astrailia. An uair sin chuir mi seachad da mhios shios ann am Melbourne. Fhuair mi obair
ann an taigh-bidh tron latha agus air an oidhche, bha mi a’ teagasg Gaidhlig aig clasaichean
oidhche.

Chaidh mi a-null a Shealan Nuadh airson mios an uair sin airson tha piuthar mo mhathar shios
an sin. Bha e uabhasach math a bhith a’ gabhail air mo shocair an sin as déidh deich miosan de
dh’obair!

An deidh Sealan Nuadh, chuir mi seachad beagan laithean ann an Hong Kong, seachdain ann
am Fidsidh, agus an uair sin cola-deug ann an Alba Nuadh.

Pairt B

Re na bliadhna, bhiodh an cianalas orm uaireannan, ach bhithinn cho trang le obair agus
siubhal nach biodh cus tid" agam smaoineachadh mu dheidhinn. Co-dhiu, bhruidhninn ri
mo theaghlach agus ri mo charaidean air Skype agus air Facebook gu math tric. Rinn mi torr
charaidean ura ann an Astrailia. Chord a’ bhliadhna rium cho mor agus mholainn siubhal do
dhaoine 6ga eile, nam biodh an cothrom aca. Chanainn gun tug siubhal misneachd dhomh,
chunnaic mi torr rudan inntinneach agus dh’ionnsaich mi an t-uabhas.

Bu toigh leam a dhol air ais a dh’Astrailia a-rithist nuair a bhios mi deiseil anns an oilthigh.
Chordadh e rium fuireach ann, tha mi a’ smaoineachadh. ’S e aite math dha-riribh a th’ ann do
dhaoine d0ga.

C5-al-earrannl1l

Earrann 11 an cois Ceum a bharrachd 1.
Tha mi moiteil asam fhin

Is mise Mairi Anna NicEanraig. Tha mi naoi bliadhn’ deug agus ‘s ann as na Criochan a tha
mi. Mus deach mi dhan cholaiste, chuir mi seachad sia miosan an-uiridh a” déanamh beagan
siubhail. Bha an t-eagal orm falbh leam fhin an toiseach, ach bha e cho furasta caraidean a
dhéanamh. Ged a bha an cianalas orm an-drasta ‘s a-rithist, chord an turas rium gu mor.

An toiseach chaidh mi a Bhrasil ann an Ameireaga a Deas. Dh’fhuirich mi ann an Rio de Janeiro
airson cola-deug. ‘S e Rio an darna baile as motha ann am Brasil agus tha corr is aon deug
millean neach a’ fuireach ann. ‘S e baile mor alainn a th” ann an Rio agus bha torr ri dhéanamh
agus ri fhaicinn ann. Tha traighean mora geala ann agus chuir mi seachad beagan laithean orra
a’ gabhail na greine agus a’ gabhail air mo shocair a’ leughadh.

As deidh Rio, chaidh mi sios a Pheru airson seachdain. Thadhail mi air na tobhtaichean ainmeil
ann am Machu Picchu. Bha e air leth inntinneach ach bha e uabhasach trang le luchd-turais.

As déidh Ameireaga a Deas, chaidh mi a dh’Astrailia. Chuir mi seachad ceithir miosan ann agus
fhuair mi obair ann an taigh-osta ann am Peairt. Bhithinn ag obair uairean fada cha mhor a
h-uile latha gus beagan airgid a shabhaladh airson tuilleadh siubhail a dhéanamh. Nuair a bha
airgead gu ledor agam, rinn mi beagan siubhail air a’ chost an ear eadar Sydney agus Brisbane.
Dh’fhuirichinn ann an ostailean, no uaireannan, chuirinn seachad oidhche no dha

a’ campachadh a-muigh fo na rionnagan. Bha e direach sgoinneil.

Mholainn siubhal do dhaoine 6ga gun teagamh. Dh’ionnsaich mi torr agus rinn mi caraidean
ura bho air feadh an t-saoghail a bhios agam gu brath. Chanainn gun tug siubhal misneachd
dhomh agus tha mi moiteil asam fhin gun do rinn mi e. Chordadh e rium barrachd siubhail a
dhéanamh an uair a bhios mi deiseil anns a’ cholaiste.



